Nafarroako Parlamentuko Mahaiak, 2018ko martxoaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Teresa Sáez Barrao andreak aurkeztutako galdera, espetxe arloko osasungintzaren eskumena hartzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.

Lehendakaria: Ainhoa Aznárez Igarza
GALDERAREN TESTUA
Foru parlamentari Teresa Sáez Barrao andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Legebiltzarraren hurrengo Osoko Bilkuran ahoz erantzun dezan.
Nafarroako Parlamentuak, 2017ko irailaren 28an egindako Osoko Bilkuran, Osasun Departamentua premiatu zuen Espainiako Gobernuarekiko negoziaketak azkartu zitzan, espetxe arloko osasunaren eskumena bere gain hartzeari begira aurrera egiteko, Osasunari buruzko 16/2003 Lege Orokorraren seigarren xedapen gehigarrian ezarritakoa betez, zertarako eta presoei kalitatezko arreta eta jarraipena bermatzeko, gainerako herritarren baldintza beretan. Horretarako, beharrizanen diagnostiko bat egin behar zuen, bai eta behar diren baliabideen aurreikuspen bat ere.
Zertan dira beharrizanen diagnostikoa, baliabideen aurreikuspena eta Espainiako Gobernuarekiko negoziaketak?

